Galathay 1:1 i Galathay 1:1

Derewel naks Pol a watsatay naha a

Galat hay
aye
Moafalakwe

Derewel 1 Pol naks a watsatay naha a Galat hay
aye na, a tsikatay naha a mshay gor i ndo mape
moadzal gor hay ka Yesu neheye ta diye i tsakay i
Turki naks anske aye. Pol a pa gay i maduwule me
a halay mahohele ngay masulo eye ta mahkar eye.
Ma dsba ngay na, ndo mekeler eye hay ti yaw to
labara wal abara ka bamals i Pol.

Ma Galat na, slalaindo hay wal wal: Yahuda ne-
heye ta teara ndo mspe moadzal gar hay ka Yesu aye
to siye i ndo neheye ti yaw absra mos kule mekeler
eye ms doma andza ma tsv siye hay dermak.

Pol faya ma gwadateye na, ka ta ndziye ta
Mbslom na, mendze yak ma ge lele ada ygwalak
eye. A tsik niye na, to gor i bazlam hay wal wal

mahkar.
Ka madado 1 ta 2 na, a teker wu naks a ge bo ka
gar 1jgay aye.
Ka madado 3 ta 4, Pol a ge me abora ka labara

ngay ta matsike wu naks a tsik ma Dzam Gu-
ram eye aye.

Kamadado 5 ta 6. Pol a da ha ma kakay naks ndo
mope madzal gor hay ka Yesu Koriste, nateye ta
tomaw abora ma beke 1 bazlam mapala eye.

1 Maa watsakum naha derewel nakay na, nery
Pol. Ner ndo i maslay i Yesu. Ner ndo i maslar
i ndo hay bay, maa sler ga ha na, ndo hay bay.

Maa slor ga ha na, Yesu Koriste eye to gor ngay ta
Mbslom Bsba kway naks a latse ahaya absra ma
moadahar) aye. 2 Malamar siye hay ts ney kanary
tebiye namaa tsikakum naha me a nskurom ndo
mope madzal gor hay ka Yesu Keriste neheye ma-
haya gor eye ka dala i Galat aye. 3 Mbslom Baba
kway ta Bay Maduwer) kway Yesu Koriste ta pa
fakuma njgama ada ta velakum zay. 4 Bay Maduwer)
Yesu Koriste ko val ha gar njgay, a mat na, horwi ada
Mbslom maé pssakway ha mezeleme kway harwi
ada wu i mandzibsra neheye lele bay aye ta ge bay
ka gor kway sa bay. A ge na, andza naks a say a
Mbslom Bsaba kway ma ge aye. 5 Zambadakway a
Mbslom ka tor eye. Ma ge bo andza niye!

Labara ngwalak eye na, nate ngwen

6 Wu naks nskurom faya ka gumeye na, a gerq

horbabokka! Mbslom ks zalakum horwi ké terum
ndo ngay hay ada ks gakum ngwalak kariye ts halay

i Yesu Koriste. Ane tuk na, nskurom faya ka
mbadumeye dsba ta bsse tsa, ka pumeye bozay
a labara mekelery eye naks ka dzalum ms gor
kurom ngwalak eye, ane tuk na, ngwalak eye bay.
7 Labara ngwalak eye na, naks na tsikakum aye
bsna, mekeler eye nake a yaw abera ka tov i
Mbslom sa aye na, andaya bay. Na tsikakum
andza niye na, hsarwi ndo hay andaya faya ta
kwasakumeye ha moadzal gor, a satay menese ha
ada mambada ha Labara Ngwalak eye 1 Kariste.
8 Tads ndoweye a tsikakum labara mekeler) eye
wal abora ka bamals naks namaa tsikakum aye,
kwa tads namay, kwa tads gawla i Mbslom na,
Mbaslom mé velay mezeleme. 9Bansmaa tsikakum

tsiy, ada anske na maseye motsikakum naha sa.
Tads ndoweye ks tsikakum labara mekeler eye
wal absra ka bamals naks ka tsenum aye na,
Mbalom ma velay mezeleme. 10 Ka dzalum ms gor
kurom na tsik andza niye na, harwi ada ndo hay ta
daslery ha gar daw? A’ay! Andza niye bay. A seqj na,
Mbsalom nengeye ma dssler) ha gor. Ka dzalum mo
gar kurom na, a ser nex na yatay a gor a ndo hay
daw? A’ay! Tads a ser) na yatay a gor a ndo hay sa
na, na sliye faya matsre ndo i masler i Koriste bay.

Pol a da ha ma kokay naka a tara ndo i maslan i
Yesu Koriste aye

11 Malamar ga hay, ssrum ha na, Labara Ngwalak
eye nakes faya na diye ha aye, a yaw absra mas
bazlam i ndo hay bay. 12 Na tssne absra ka ndo
hay bay, ada maa tstikery na, ndo hay wal bay sa
tsa. Yesu Koriste eye ts gor njgay a der) ha.™ 13Mede
ga naks ahal niye aye na paway bszay a kule i
Yahuda ma kskay na, ka tssnum. A hslay niye na,
na gawatay dosretsstseh a mahay gor i ndo mape
moadzal gor hay ka Yesu ka zal naha haladzay. Na
polawa tsaved ka madze tay ha. 14 Ms walay i ndo
neheye move may note aye na, na ze tay ha siye i
ndo may hay te mepay boszay a kule may Yahuda
hay. Na valaway ha bo ga peteh a kule i baba tate
may hay:.

15 Ane tuk na, Mbslom ks zla ga. A zla ga na,
kwa ahsl naks ta wa ga zuk bay aye. Kb gepy
ngwalak ngay, a zeler) harwi ada na ge mosler ngay
a halay nakes a yay a gor aye. 16 A bazer) ha wawa
ngay mo ner horwi ada nd da ha Labara Ngwalak

* 1:12 Zsba mos Masler hay 9.3-6.

eye naks a tsik ka nengeye a ndo neheye nateye
Yahuda hay bay aye. Ahal naks a bazer ha aye na,
namaa ge faya mahamba ta ndsray bay. 17’ Na ye a
Zerozelem mata tsike me ta ndo neheye nateye to
leheny matsre ndo i maslarn i Yesu hay aye na, na ye
ka tov tay bay. Na ye duh kwayanna, na ye ka dala
1 Arabi. Ma dsba aye, na maw na ye a Damas.

18 Mave mahkar a ye absra ms dosma na, na ye
a Zerozelem horwi ada na ngatay a Piyer. Nomaa

ndza ta nengeye na, mohane kuro gor eye zlam tsa.t
19Na ngatay na, a Yakuba malamar i Boy Maduwer)
kway Yesu Koriste bana, na rjgatay a ndo i maslar
i Yesu mekeleq) eye bay. 20 Mbalom a sar wu naks
na tsik aye na, dedek, na raw me bay. 21 Ma daba
eye na ye ka dala i Siri ada a Silisi. 22 Ahal niye
na, mohay gor i ndo mspe moadzal gor hay ka Yesu
Koriste neheye ka dalaiYahuda aye na, taser ga ha
zuk bay. 23 Ts tssnawa wu neheye siye i ndo hay te
tsikawa fagaya, ts gwadawa: «Ndo naks ahasl niye
a gawa kway dsretsatseh aye na, ka mbada. Duh
anoke faya ma diye ha Labara Ngwalak eye a ndo
hay tuk. Ahal niye na, a psalawa tssved ka modze
ha ndo neheye to dzala ha ka Yesu aye.» 24 Ta
zambaday a Mbslom harwi ga.

2

Ta tama Pol ma Zerozelem
1 Ma dsba i mave kuro gor eye fad na, ner ta

Barnabas, namaa ye a Zerozelem sa. Na zla na
Titus ka halay dermak. 2 Na mbada gor a doma na,
harwi Mbalom ka bszen ha, a gwedern) «do». Na

T 1:18 Sefas na, mazele i Piyer ndo i maslar i Yesu Koriste.

ndisl naha a doma na, namaa haya gor ta bagwar
1 ndo mape moadzal gor hay ka Yesu szad abesra ka
ndo hay mahameye. Na datay ha Labara Ngwalak
eye naks faya na datay ha a ndo neheye noateye
Yahuda hay bay aye. Agsna ta dzaliye na, masler
ga naks ahal niye ta masler ga naks faya na giye
a tera keriye. 3 Titus naks nemaa ye salamay aye
na, nengeye ndo i Garek, ane tuk na, ta gay kuton
ka moadase bo harwi mopay bozay a bazlam i Musa
mapala eye na, ta gay bay. 4 Ane tuk na, ndo i
maraw me hay te yaw a walar) may ta boborek
tay, a satay ma das bo. To falokwaw ta moakal
harwi mazsbe ka tssved kway naks ka lavakwa gor
kway harwi nekway madzapa eye ts Yesu Koriste
aye. A satay na, ka terakwa beke i bazlam i Musa
mapala eye sa. 5> Ane tuk na, namaa valatay tssved
kwa tsekwey bay tebiye. A samay na, Labara
Ngwalak eye méa ye kame huya ta dedek naks ada
ka tsenumeye dormak aye.

6 Ndo neheye te gwad nateye bagwar eye hay
aye, kwa tads nateye bagwar eye hay, kwa tads
nateye bagwar eye hay bay, msndsre ga mey tey.
Ka dore i Mbalom ndo hay na, ts lova nate. Ahal
naks faya na tsikiye wu naks na dawa ha a ndo
hay aye na, ndo neheye bagwar eye ta sskeher ha
faya wuray ka bazlam ga naks na dawa ha aye bay.
7 Azlakwa bay ta sar ha duh na, Mbalom ks valer
Labara Ngwalak eye, a gweder) do ta datay ha a ndo
neheye noteye Yahuda hay bay aye andza naks a
tsikay ahsl niye a Piyer, a gwaday do ta datay ha a
Yahuda hay aye. 8 Ts sar ha Mbaslom naks a valay
gadar a Piyer ada a tera ha ndo i maslar i Yahuda
hay aye na, neygeye Mbalom naks a velery gadar

ada a sler ga ha ka tovindo neheye nateye Yahuda
hay bay aye na, huya neygeye. 9 Yakuba ta Piyer
ta Yuhana na, ndo mope madzal gor hay ka Yesu
to ser ha nsteye ndo mandzatay kame, ts ser ha
ta dedek Mbalom ks valer) moasler nakay a hslay.
Horwi niye to gaser) holay a nery ada a Barnabas.
Andza magwede namay tebiye bazlam may nate.
Andza niye naks namay tebiye bazlam may a ye
kabotansteye aye. Nomay nemaa diye ka tavindo
neheye nateye Yahuda hay bay aye ada nateye na,
ta giye mosler ms walar) i Yahuda hay. 10 Wu naks
ta tsstsah famaya namaa giye na, nate tsa. Wuniye
na, na val ha bo ga ka mage dermak. To gwadamay
namaa dzena ndo i mstawak neheye mo walarj i

ndo mape moadzal gor hay ka Yesu ma Zerozelem
aye.

Pol a may ha mangok a Piyer ma Antiyos

11 Ma dsba eye na, Piyer a yaw a Aytiyos, na gay
me kame i ndo hay harwi a ge wu naks lele bay
aye. 12Kurre na, nengeye ta ndo mspe madzal gor
hay ka Yesu neheye nateye Yahuda hay bay aye ta
ndayawa wu monday ka tav manste eye. Aza ma
daba eye na, Yakuba a slaraw ndo hay a tav may.
Ahal naks to ndislew, Piyer a ngatatay na, a dazlay
madayaw absra mo walar tay, ke nda wu manday
ta nateye sa bay. A dzedzar ta ndo neheye to gwad
ndo hay tebiye ta dss bo aye. 13 Siye i Yahuda
neheye to pa madzal gor ka Yesu andza Piyer aye
dormak. Kwa bo i Barnabas eye ts gor ngay a ge
andza niye dermak. Ts ge ta movatay gor. 14 Na
zoba faya na, te pay bazay a dedek i tssved'i Labara
Ngwalak eye bay na, na tsikay a Piyer kame tay

tebiye, na gwaday: «Nakar ndo i Yahuda, ane tuk
na, mandze yak naks ka ndza kanar) aye na, andza
ndo neheye nateye Yahuda hay bay aye. Ka ndza
andza nokar Yahuda hay bay. Ks ge andza niye na,
a saka ndo neheye nsteye Yahuda hay bay aye ta
ndza andza nsteye Yahuda hay na, harwi mey?»

Ka tamakweye na, ta mape madzal gar kway ka

Yesu Koriste
15 Nokway na, te wa kway Yahuda hay bsna

nakwayndoislalaisiyeindoneheye ts sor bazlam
i Mbalom mapala eye bay aye bay. 16 Ane tuk na,
kwa andza niye bsbay na, ka ssrakwa ha ndsray
ma sliye matare tssdanna kame i Mbalom bay, say
ndo naks ks pa madzal gar ngay ka Yesu Kariste aye.
Bana ndo naks faya ma pay bszay a bazlam i Musa
mapala eye na, ma teriye tsadannya bay. Nokway
bsbay ka dzalakwa ha ka Yesu Koriste naks ada
Mbslom a tema kway andza ndo neheye nateye
ngwalak eye kame ngay aye. Bana harwi naks ka
pakway bszay a bazlam i Musa mapala eye bay.
Ndsray ma sliye faya matsre ngwalak eye kame i
Mbalom harwi naks faya ma pay bszay a bazlam

i Musa mapala eye bay.*

17 Andza niye, nsmay Yahuda hay a samay
matare rgwalak eye hay kame i Mbalom na, harwi
naks noamaa pa moadzal gor may ka Yesu Koriste
aye. Ko ge nomay andza niye na, nsmaa tera
andza ndo neheye ka zalakway ndo i mezeleme
hay horwi faya ta pay bszay a bazlam i Musa
mapala eye sa bay aye. Niye na, andza magwede
Kariste faya ma diye may ha a mezeleme daw?

* 2:16 Domes hay 143.2; Roma hay 3.20, 23.

Kwa tsekwen) andza niye duh bay! 18 Maga eye na,
andza nakay duh: Tads ndoweye ks gor ha maspay
baszay a bazlam i Musa mapala eye horwi naks ma
teriye ha ngwalak eye bay aye, ada ma doba eye a
mbada gar mapay bszay sa, a zeba faya andza wu
naks ngwalak eye sa. Niye a ge na, wu naks a yay
a gor a Mbalom bay aye. 19 Ner na mat na, harwi
bazlam i Musa mapala eye. Ner kame ngay na,
andza ndo naks mamsta eye aye. A ge bo andza
niye na, harwi ada na ge andaya ta sifa kame i
Mbsalom. Ahsl naks ta dar na Kariste ka mayako
mazlslmbada eye na, nery madzapa eye to nengeye,
nomaa mot ka bo salamay.T 20 Ner na, sifa naks
anoke na ndziye ha aye na, i ga bay, mandza eye
mo ner na, Koriste. Mandze ga naks na ndziye ka
moandzibsra anske aye na, nandziye harwinaks na
dzala ha ka nengeye Wawa i Mbalom naks a wuda
gaaye ada a vel ha gor njgay horwi ga aye. 21 Neq na,
dada na kerahiye njgwalak 1 Mbalom naks a ger) aye
ta mame a bazlam i Musa mapala eye bay. Tads ta
dedek ndoweye ma toriye tsadanna kame i Mbslom
harwi faya ma pay bszay a bazlam i Musa mapala
eye na, niye na, Koriste a mot koriye, ko ge ngama
bay. Duh andza niye bay!

3

Bazlam i Musa mapala eye ta mape madzal gor

T 2:19 Ahel niye herwi madayay a gor a Mbslom ada matsre
ngwalak eye kame ngay na, Pol a paway bszay a bazlam i Musa
mapala eye. A pamadzal gor ka Yesu Keriste na, a zesba faya bazlam
i Musa mapala eye ma teriye ha ndo ngwalak eye bay. Horwi niye a
gar ha mepay bszay a bazlam i Musa mapala eye.

ka Yesu

1 Nokurom Galat hay, maa zla fakuma abara
metsehe na, mey? Maa ndzsk kurom way? Na
dakum ha parakka lele horwi ada ka tsenum
ma kokay nakes Yesu Koriste a mot ka mayako
mazlslmbada eye. 2Na tsatsahiye fakuma wu nate.
Moasafore Tsadanmna eye naks Mbslom a velakum
aye na, a velakum na, horwi naks faya ka pumay
bszay a bazlam i Yahuda hay mapala eye daw?
A’ay, Mbslom a vslakum Masafsre Tsadanna eye
na, harwi naks ka tssnum Labara Ngwalak eye ada
ka dzalum ha faya aye, na gwad ba? 3 Metsehe
andaya fakuma bay na, harwi mey? Ka dazlumay
ahsl niye na, ta goday i Masafsre Tsadanna eye.
Anske a sakum mandsv ha ta gadan kurom eye
na, ma kekay? 4 Wu neheye tebiye a ndzakum a
gor aye ka dzalum na, koriye tsa daw? Ta dedek
ma teriye keriye tsa bay. > Mbslom a velakum
Masofare ngay ada a ge masuwayar hay ms walay
kurom na, harwi naks ka pumay bszay a bazlam i
Yahuda hay mapala eye daw? A’ay, a ge na, harwi
naks ka pumay zlom a Labara Ngwalak eye ada ka
pum modzal gor kurom ka Koriste aye.

6 Wu naks bazlam i Mbslom a tsik ka Abraham
aye na, memum ahaya a gor, a gwad: «Abraham a
dzala ha ka Mbslom, harwi niye Mbslom a tera

ha ndo i dedek kame ngay."» 7 Niye na, andza
magwede, wawa i Abraham dedek eye hay na, ndo
neheye to dzala ha ka Mbslom aye. 8 Ts watsa
kurre ms Derewel i Mbslom, a gwad: «Mbslom
ma temiye ndo neheye nsteye Yahuda hay bay

* 3:6 Madazlay i wu hay 15.6.

aye, ma piye tay ha nsteye ngwalak eye hay kame
ngay. Niye na, horwi ta dzala ha ka nengeye.»
Abraham a tssne Labara Ngwalak eye nakay na,
kurre. Mbslom a gwad: «Na piye ngama ka ndo i

mondzibsra hay tebiye horwi yak.T» 9 Andza naks
ahsl niye Mbslom a pa njgama ka Abraham harwi
naks a dzala ha ka Mbslom aye na, Mbslom ma
piye ngama ka ndo neheye tebiye to dzala ha ka
nengeye andza niye dsrmak.

10Ndo neheye ta dzala, ts gwad ta teriye ngwalak
eye hay kame i Mbslom ta msge wu naks bazlam
i Musa mapala eye a tsik aye na, Mbslom ma
volateye mezeleme. Andza niye, to watsa a Derewel
1 Mbalom na, a gwad: «Ndoweye ko pay beszay a
wu neheye mawatsa eye mo Derewel i Musa aye
pat pat bay na, Mbslom ma valeye mezeleme.f»
11 Ka serakwa ha bazlam i Musa mapala eye ma
sliye matsre ha ndo npgwalak eye kame i Mbslom
bay. Ka serakwa ha na, harwi ts watsa mos Derewel
1 Mbslom na, ts gwad: «Ndo naks ks dzala ha ka
Mbslom aye na, Mbalom ma teriye ha ngwalak eye
ka dore ngay, ada ma hutiye sifa.8» 12 Ane tuk
na, mopay bszay a bazlam i Musa mapala eye na,
wal ta mope modzal gor ka Mbslom. Duh andza
naks to watsa a Derewel i Mbalom aye na, ts gwad:
«Ndo naks ks pay baszay tebiye a bazlam mapala
eye na, ma hutiye sifa dedek eye to nengeye.”»
13 Andza niye Mbslom a velakway mezeleme na,
harwi naks ka pakway bozay a bazlam i Musa

T 38 Madazlay i wu hay 12.3. f 3:10 Bazlam mapala eye

masulo eye 27.26. § 3:11 Habakuk 2.4. * 3:12 Levitik 18.5;
Roma hay 10.5.

mapala eye peteh bay aye. Ane tuk na, Koriste a
yaw, a zla tev mondze kway hsrwi ada Mbslom
ma vslay mezeleme a nengeye a bsram kway. A
ge andza niye na, a sskema kway ahaya horwi ada
Mbslom méa vslakway mezeleme sa bay. Andza
naks to watsa a Derewel 1 Mbslom aye, to gwad:
«Ndo naks ta dar na ka mayako aye na, Mbalom ka

valay mezeleme.t» 14 Yesu Koriste a ge andza niye
na, harwi nygama naks Mbslom a tsikay a Abraham
kurre a gwaday «na ta velakeye» na, ndo neheye
nateye Yahuda hay bay aye ta hutiye to halayi Yesu
Koriste dermak. A ge andza niye na, herwi ada
nakway ka hutakwa Masafore naks Mboalom a tsik
kurre a gwad ma valakweye harwi naks ka pakwa
moadzal gor kway ka nergeye aye.

Bazlam i Musa mapala eye ma nasiye ha wu
naks Mbslom a gwad ma valiye aye bay
15 Malamar ga hay, na dakumeye ha wu nakay
to wu neheye ka njgatawakway pat pat aye. Tads ndo
hay sulo ts ndza ka tav manste eye, to ma ha ka
bo bazlam ada ts bar dzam ms walar) tay na, ndo
andaya ma sliye faya mopsla tay ha daw? Ndsray
ma sliye faya masskah ha faya wuray bay dermak.
16 Dzam naks Mbolom a bar aye dermak andza
niye. Mbalom a tsik kurre, a gwad ma valiye wu
neheye na, a Abraham. Ko tsik, a gwad ma valiye a
hulfe ngay dermak. Ta watsa ms Derewel i Mbalom,
Mbslom ma valiye wu neheye a Abraham ada a
hulfe ngay hay na, andza niye bay. Ts tsik bazlam

niye na, ka hulfe nste tsa. Hulfe niye na, Koriste.}

T 3:13 Bazlam mapala eye masulo eye 21.23. f 316 Madazlay
iwuhay12.7.

17Wu nake a ser) motsike aye na, anar): Mbslom
a bar dzam ta Abraham kurre. Ma dsba i move
temerre fad to kuro kuro mahkar na, Mbslom a val
bazlam mapala eye a Musa. Andza niye, bazlam i
Musa mapala eye ma sliye moposle ha dzam nakes
Mbolom a bar ta Abraham kurre aye bay, wu naks
a tsik, a gwad ma valiye na, ma sliye faya mosnese
ha bay. 18 Tads Mbslom ma valiye wu a ndo hay
harwi naks faya ta pay beszay a bazlam i Musa
mapala eye na, andza msgwede ma veliye harwi
ks gwad ma veliye sa bay. Ane tuk na, Mbslom a pa
ngama ka Abraham na, harwinaks a tsikay kurre a
gwaday ma ta giye andza niye aye.

Mbalom a valakway bazlam mapala eye na,
harwi mey

19Tads ks ge andza niye na, Mbalom a val bazlam
mapala eye a Yahuda hay na, harwi mey? Mbalom
avelamay na, horwi ada ka ssrakwa ha wu neheye
lele bay kame ngay aye. A val na, ka tomad eye
hus ahal naks hulfe i Abraham ki yaw aye, ndo
naks Mbslom a gwad ma ta vaeleye wu niye aye. Ma
dsba eye na, goday i bazlam mapala eye andaya
sa bay. Mbslom a val bazlam mapala eye a gwala
ngay hay na, herwi ada td yaw, ta day ha a Musa
ada Musa ma datay ha a Yahuda hay.S 20 Ndo
mama ha bazlam nerngeye na, ms walar i baruk
hay sulo huya, ane tuk na, ahsl nake Mbalom a
gwaday a Abraham na ta velakeye wu aye na, a ge

§ 3:19 Ka kule i Yahuda hay na, Mbslom a day ha bazlam ngay
mapala eye a Musa to halay i gawla ngay hay. Musa nengeye ndo
moame ha ms walar i gawla i Mbslom hay ta Yahuda hay.



Galat hay 3:21 xiii Galat hay 3:27

nerngeye mahorngeye bana ndsray andaya moe walar)
tay bay.”

21 Andza magwede na, wu naks Mbslom a gwad
ma valiye na, a say a bazlam mapala eye badaw?
A’ay, andza niye bay. Tads ke ge bazlam mapala
eye nake Mboalom a val aye ma valiye sifa a ndo
hay na, habe ma sliye mage tay ha ndo hay ngwalak
eye hay kame i Mbslom, ane tuk na, bazlam
mapala eye andaya andza niye bay. 22 Azlakwa
duh ts watsa mos Derewel 1 Mbslom na, te gwad:
Ndo i mendzibsra hay tebiye nsteye ms hslay i
mezeleme. A ge andza niye na, harwiada Mbalom
ma val wu naks a gwad ma valateye a ndo neheye
to pa madzal gor tay ka Yesu Keriste aye. A valatay
na, harwi naks te dzala ha ka Yesu Koriste aye tsa.

23 Ahal niye na, tseved andaya harwi ada ndo
hay ta dzala ha ka Yesu zuk bay, bazlam i Musa
mapala eye a lova kway. Bazlam i Musa mapala
eye alova kway hus a halay naks Mbslom a dakway
ka tsaved i madzal ha ka Koriste aye. 24 Andza
niye, bazlam i Musa mapala eye a tera andza
ndo matsspe kway hus a hslay naks Koriste ma
deyeweye aye. Bazlam mapala eye a tora ahal niye
na, andza niye, hoarwi ada Kariste ki yaw na, ka
terakweye ngwalak eye hay kame i Mbslom. Niye
na, harwi ka dzalakwa ha ka nerngeye. 25 Anake
na, Mbalom ka handokakway tssved i madzal ha
ka Koriste, bazlam i Musa mapala eye ma tsapiye
kway sa bay. 26 Anske na, nekurom madzapa eye
te Yesu Koriste, nokurom tebiye wawa i Mbslom
hay harwi ka dzalum ha ka nengeye. 27 Neheye

* 3:20 Zsba ms Bazlam mapala eye masulo eye 6.4.



Galat hay 3:28 Xiv Galat hay 4:6

tebiye to dzapa to Koriste ms madzshube tay ha
naks ta dzehub tay ha aye na, ta mbada, mandze
tay a ndzakit bo i Koriste. 28 Tads agena nokar
Yahuda, ksgsbay nskar Yahuda bay na, ma giye
wuray bay. Tads nakar beke, kagabay beke bay
na, ma giye wuray bay. Kwa tads nskar hasloka
eye, kwa tads nokar ngwas eye, ma giye wuray bay.
Nakurom tebiye note horwi nekurom madzapa
eye to Yesu Koriste. 29 Ko ge nokurom madzapa eye
te Koriste na, andza megwede nskurom dsrmak
ma hulfe i Abraham. Ka ta hutumeye wu neheye
tebiye Mbalom a tsik ahal niye a gwad ma valeye a
Abraham ada a hulfe ngay hay aye.

4

1'Wu naks a sery mostsikakum aye na, anar): Maga
eye na, andza wawa naks ma ndiye gay i bsba
ngay aye. Ahsl nakes nengeye wawa eye mba kwa
tade wu i baba njgay tebiye i nngay babay na, neygeye
andza beke. 2 Ahsl naks nengeye wawa eye mba
aye na, ndo hay ta geye gor, ta geye gor a wu
ngay hay dermak hus a mapesle hslay i baba ngay
naks ma ndisliye a doma aye. 31 kway andza
niye dermak. Ahsl naks nskway andza wawa
hay mba aye na, nekway beke i mosafore neheye
ngwalak eye bay neheye faya ta laviye mandzibsra
aye. 4 Ane tuk na, ahsl naks mspesle i hslay i
Mbslom a ndisl a doma aye na, a sleraw wawa
ngay. Ngwas a wa na. A pay bszay a bazlam i
Musa mapala eye lele, 5 harwi ada ma tema tay ha
ndo neheye noateye beke i bazlam i Musa mapala
eye ada k& terakwa wawa i Mbalom hay. ¢ Wu
naks ka ssarakweye ha ta dedek nokway wawa njgay

hay aye na, anar: Mbslom a sloraw Masafore i
wawa ngay a dorev kway. Masofore niye faya ma
zaleye a Mbslom mo darev kway, «Abba, Baba ga.»
7 Andza niye, nakurom beke i fakalaw hay sa bay,
nakurom wawa i Mbslom hay duh. Sa tsa na, ka
hutumeye wu neheye ma vslateye a wawa ngay
hay aye dermak harwi naskurom wawa njgay hay.

A say a Pol na, Galat hay td ma ka tsaved ngwalak
eye

8 Ahal niye Mbalom nengeye way ta dakum ha
zuk bay na, nskurom beke i wu hay wal wal ada
wu niye hay na, Mbslom naks dedek aye bay.
9 Anake na, ka ssrum Mbslom, a ser) magwede duh
na, Mbslom a sor kurom. Ass! Ka mbadumeye gor
mopay bazay a wu neheye Kkariye gadan andaya me
doma bay aye sa na, ma kskay? A sakum matsre
beke i wu neheye sa na, harwi mey? 10 Ka pum
madzal gar kurom na, ka mshane hay, ka kiye hay,
mave hay, neheye tebiye halay eye ks sla a dama
na, ka gawum magurlom. 11 Mandze kurom na,
a dzadzar ga ha. Agona mosler ga naks na ge mo
walarn kurom aye na, a tora Kariye.

12 Malamar ga hay, ney na tera andza nskurom
neheye Yahuda hay bay aye. Ner faya na gakum-
eye amboh, terum andza ner). Ka gumer menese
kwa tsekwery bay. 13 Nekurom ka ssrum ha
makurre eye bo a gey naks na ndza mes walay
kurom hsrwi msdakum ha Labara Ngwalak eye
aye. 14 Davats ga ke sakum deretsatseh haladzay.
Ane tuk na, kwa andza niye bobay na, ka zsbum
fagaya andza wu keriye wal bay, ka haharum ga
bay. Duh ka temum ga lele andza ner na, gawla

i1 Mbalom, ada ka temum ga sa na, andza ney
na, Yesu Koriste eye to gor ngay. 15 A halay niye
na, derev kurom ks ngwasa haladzay. Ada dsrev
kurom a ngwasa anske sa bay na, harwi mey? Ahal
niye ner to gor ga na sor ha tads tssved andaya
moangwede na dere kurom na, atay na, ka ngwadum
ka valumer. 16 Anake ka zlum ga andza ndo mane
dare kurom na, harwi naks na tsikakum dedek aye
daw?

17Ndo neheye ts tsik me ada ta mbada ha Labara
Ngwalak eye na, to ge mosler ta tsobtseb eye mo
walarn kurom. Ane tuk na, wu naks ts dzala faya
mage aye na, lele bay. Faya ta giye andza niye na,
harwi ada ka gerum ga ha ada ka gum tsobtsab ka
mopatay bazay a nsteye. 18 Lele haladzay naks ndo
hay ta giye tsabtsab harwindo siye hay aye. Tads ta
giye andza niye huya na, lele. Tads nakway dziye
kagabay nery doreq ts nokurom na, a sery ndzum
te nen huya. 19 Neakurom na, wawa ga neheye na
wuda kurom haladzay aye. Nerj andza rjgwas naks
faya ma wiye wawa aye. Faya na siye doretsatseh
ada ma wuriye fagaya andza niye hus ka tav naks
moadzal goar kurom ka tera andza i Keriste aye. 20 A
seq te derev ga peteh mede naha ka tav kurom
anoke harwi ada né sser moatsikakum wu neheye.
Darev faya ma diye fagaya absra horwi kurom.

Agar ta Sara
21 A nakurom neheye a sakum mepay boszay a
bazlam i Musa mapala eye, tsikumer): Ka tsenum
wu naks Derewel i Musa a tsik aye tebadew. 22 Ta
watsa mos Derewel i Mbalom na, ts gwad: Abraham
na, wawa Ijgay hay sulo. Nenged na, beke a wa,

wawa nernged ngwas nakes beke eye bay aye a wa.
Ngwas naks beke eye aye na, to zalay Agar. Ngwas
naks beke eye bay aye na, to zalay Sara.™ 23 Wawa
ibeke na, ts wa ta madzal gar i slo i bo tay, ane tuk
na, wawa i ngwas naks beke eye bay aye a wa na,
harwiwu naks Mbslom a tsikay a Abraham kurre,

a gwaday na vealakeye aye.T 24 Bazlam nakay na, a
say modakway ha wu andaya. Ngwas neheye sulo
aye na, a ndzskit ha bo ta dzam neheye Mbslom
a bar aye. Agar, ngwas beke eye na, a ndzaskit bo

ta dzam naks Mboalom a bar ts Musa ms mahamba
i Smay aye. Wawa neheye ta w1ye tay ma dzam

niye na, nateye beke i bazlam i Musa mapala eye.
25 Agar na, nengeye andza mahsmba i Sinay naks
ka dala 1 Arabi aye. Nengeye na, andza gema i
Zerozelem naks anske aye dsrmak horwi gema
niye ta ndo neheye tebiye nsteye ms doma aye
na, noteye beke i bazlam i Musa mapala eye.}
26 Ane tuk na, Zerozelem naks ms mbalom aye na,
nerngeye andza nygwas naks beke eye bay aye. Maa
tera andza may kway na, nengeye. 27 Maga eye na,
andza naks ts watsa mos Derewel 1 Mbalom aye, to
gwad:
«Nakar ngwas dalay eye,

ka wa wawa note bay aye,

darev yak ma ngwasa,
nakar naks doretsatseh i mowe wawa ko zlakazay

nate bay aye,
wuda ta mangwese eye,

* 422 Zsba ms Madazlay i wu hay 16.15; 21.2. T a:23 Zsba mo

Madazlay i wu hay 17.16. I a2s Kanar Zerozelem na, andza
mopay bszay a kule i Yahuda hay.

harwi ngwas nake zal ngay a gor ha aye na,
ma ta hutiye wawa hay haladzay
absra ka ngwas nake mandza eye ts zal ngay
aye.»

28 Malamar ga hay, nekurom na, wawa dedek
eye hay andza i Mbslom naks a tsik kurre aye.
Nerngeye na, andza naks Mbslom a tsikay a Abra-
ham kurre a gwaday naks Sara ma ta wiye Izak
aye.§ 29 A hslay niye na, wawa naks to wa ta
modzal gor i slo i bo aye na, a saway deretsatseh
a wawa naks te wa ta gadarn i Masafare Tsadanna
eye. A holay nakay anske eye na, huya andza
niye dermak. 30 Ane tuk na, ts watsa ma Derewel
1 Mbaslom na, te gwad kskay? «Hohar na ngwas
naks beke eye ta wawa ngay harwi wawa i beke
ma ndiye wu i baba ngay bay. Mata nde na, wawa
i ngwas naks beke eye bay aye.*» 31 Malamar ga
hay, nokway na, wawa i beke bay, nokway wawa i
ngwas naks beke eye bay aye.

S

Ka tarum beke i bazlam i Musa mapala eye bay

1 Koriste ko tama kway ahaya absra ms bazlam
1 Musa mapala eye harwi ada ka terakwa beke i
wuray sa bay. Ndzum b6arnbar), k& velumay tssved
a nderay ta tera kurom ha beke i wuray bay.

2 Neq Pol, faya na tsikakumeye: Tads a sakum
ndo hay ta des kurom na, niye na, andza magwede
wu naks Koriste a ge harwi kurom aye ma giye
ngama bay. 3 Ney faya na masakumeye ha sa,
tade ndoweye ks das bo na, kutory ma pay bazay

§ 4:28 Ezay 54.1. * 4:30 Zsba ms Madazlay i wu hay 21.10.

a bazlam i Musa mapala eye tebiye. 4 Nakurom
ndo neheye ka dzalum ms gor kurom ka terumeye
ngwalak eye hay kame i Mbalom harwi naks faya
ka pumeye bszay a bazlam i Musa mapala eye
na, ka ggenum, ka zum a bo ts Koriste dosrer. Ka
hutumeye ngwalak i Mbalom sa bay. > Neamay na,
nomaa pa faya moadzal gor may, Mbslom ma ta
teriye may ha ngwalak eye hay harwi nsmaa val
ha derev may a Koriste. Nakay na, wu naks faya
namaa hobiye ta godan i Masafore Tsadayna aye.
6 Tado ndoweye madzapa eye ts Yesu Koriste, tads
agona nerngeye madasa bo eye, agena madssa bo
eye bay na, ma giye wuray bay. Wu bagwar eye
na, naks ka dzalakweye ka nengeye aye. Moape
moadzal gor kway ka nengeye ma valakweye gadar
mawude siye i ndo hay.

7 Ahal niye na, ka yawum kame kame ta moage
wu naks lele aye. Maa gakum me ka masge wu
neheye dedek aye na, way? 8 Ndo naks a sspat
kurom, a say gum andza niye na, Mbslom naks
a zalakum ka terum ndo ngay hay aye bay. 9 Ndo
hay ts gwadawa na: «Ka kuts gode ka wu tsekwer

na, ma kwasiye ha wu niye tebiye.*» 10 Horwi
nokway na, madzapa eye ta Boy Maduwer) Yesu
Kariste. Ney na sor ta dedek ka tomumeye andza
i ga, ka dzalumeye andza ner. Na sor ha ndo faya
ma zlakumeye naha mawesewes aye na, kwa way
Mbslom ma gasiye na a sariya.

11 Malamar ga hay, nen na, tads na dawa ha
bazlam i Mbslom huya, ada na gwadawatay a ndo

* 5:9 Wu nako ts zalay gade kanar aye, mandzskit bo i ndo neheye
ta sspat tay ha Galat hay aye.

hay dssum bo na, Yahuda hay ta geneye doretsatseh
bay. Ada bazlam naks na tsikiye ka madere i
Kariste naks ta dar na ka mayako mazlslmbada
eye aye na, ma ndalateye bay. Ane tuk na, na
tsikawa andza niye bay. 12 Ndo neheye faya ta
kwasakumeye ha gor aye na, a serj na, ta ye ta tera
andza vo’ar neheye mahosla kudes aye.

13 Malamar ga hay, nokurom na, Mbslom a

zalakum herwi ada ka teamumaw absra ma beke
1 bazlam i Musa mapala eye. Ka lsvumeye gor

kurom andza niye, kd gwadumay a ger kurom ka
gumeye wu nakes a say a bor i bo kurom aye bay.
Duh na, dzanum bo nate nate to mawude bo. 14 Wu
naks bagwar eye mo bazlam i Musa mapala eye
na, andza nakay: «wWuda ndo i maged yak dermak
andza ka wuda na gor yak.T» 15 Tads duh faya ka
gumeye andza wu i pesl hay, ka dzumeye bo ada
ka gumeye mbslak a bo na, gum metsehe bana, ka
nasumeye ha bo nste nate kurom eye.

Mosafare Tsadanna eye ta dorev i ndo zezen

16 Wu naks a ser) motsikakum aye na, anan:
Vaolumay tsoved a Masafore Tsadanna eye ma
dakum ha tssved. Tads ka gum andza niye na, ka
pumay bszay a tssved neheye lele bay bo kurom
a wuda aye sa bay. 17 Masafare Tsadanna eye a
wuda wu neheye lele bay a say a boindo mage aye
bay, ada bo i ndo naks a kula ha gsr ka Masafore
Tsadagna eye. Nateye neheye sulo aye faya ta giye
veram. Horwi niye ka slumeye mage wu naks a
sakum moage aye bay. 18 Ane tuk na, tads Masafore

T 5:14 Levitik 19.18.

Tsadanna eye faya ma dakumeye ha tssved na,
bazlam i Musa mapala eye a lava kurom sa bay.

19 Ka ssrakwa wu neheye a say a bor i bo kway
aye. A say moge na, wu neheye anar aye: Mage
madama, mage wu naks lele bay aye ada moage wu
naks a ge horoy aye. 20 Ta tawal kule, ts ge madar,
ndo hay ts nay dsre bo naste nate ms walar tay, faya
ta teriye a bo, ta salok, wu a ndalatay, te dzala na,
bo tay dekdek, ta ngena ka bo absra ndo hay, me a
ye tay ka bo bay. 21 Ts ge dore ka wu i ndo hay, to
kwaya, ts ge wu naks a ye ka bo mage bay aye, ada
faya ta giye wu siye andza nakay haladzay. Ba na
gakum daf, anake na maseye sa. Ndo neheye faya
ta giye slala i wu neheye na, ta folokwiye a Bay i
Mbslom bay.

22 Wu nakes a yaw ma Masafore Tsadanpa eye
andza hohway i gordaf aye anarn: Mosafore a
val mawude bo, mangwese, zay, massmay naha,
ngwalak, lele, dedek, 23 mandze lofedede, mage met-
sehe a bo. Ndo neheye faya ta giye andza nakay
aye na, sariya ma geasiye tay ha bay. 24 Ndo neheye
nateye i Yesu Koriste aye na, ta kerah bor i bo tay
ada ta madzal gor naks lele bay aye, andza ta dar
tay ha wu niye hay ka mayako mazlslmbada eye.
25 Masafore Tsadanna eye ks velakway sifa. Kutory
mata love kway na, nengeye. 26 K& deslakway ha
gar a bo kway bay, kd ndalakway ha dsrev a siye i
ndo hay bay, kd gakwa salok ka siye i ndo hay bay.

6

Dzonakwa bo

1 Malamar ga hay, tads ka ndzumay a gor a ndo
faya ma giye monese, mata may bo ma maw ka
tsaved na, nekurom neheye Masafsare i Mbalom
faya ma lakiye kurom ha aye. Ane tuk na, gum
na, ta lafedede eye. Ner faya na tsikiye kwa a way
kurom eye: Ge metsehe horwiada k& deda monese
bay dermak. 2 Dzsnum bo nate nate ms walar
kurom ka wu naks ma mbiye kurom haladzay aye.
Tads ka gum andza niye na, ka gumeye wu naks
Kariste a gwadakum gum aye.

3 Harwi tads ndoweye ka zaba ka bo ngay andza
bagwar eye azlakwa bay nerngeye wuray keriye na,
niye nengeye faya ma sapatiye gor ngay. ¢ Kwa way
ma zaba ka mede ygay, nengeye lele tsukudu lele
badaw na, ma zsba faya. Tads ka zsba ka mede
ngay lele na, darev ngay ma ngwasa ta masler naks
faya ma giye aye bona ma ngwasiye horwi naks a ze
ndo nged aye bay. > Kwa way ma ge ts halay ngay
eye masler naks Mbslom a valay aye.

6 Ndo naks faya ma tetikateye bazlam i Mbalom
a ndo hay aye na, a ye ka bo na, ndo niye hay ta
valay wu tsakway absra ms wu tay hay dermak.

7Sarum ha lele, Mbalom ma gariye ha ndo naks
ma ngwasiye faya aye bay. Wu naks ndo a slega
aye na, ma dziye na, nengeye. 8 Tads ndoweye
ks ge wu naks a yay a gor a bor i bo ygay aye
na, magogoy ngay naks ma hutiye na, msdahar.
Ane tuk na, tads duh a ge wu naks a yay a gor
a Mosafore Tsadapna eye na, ma hutiye sifa naks
ma ndsviye bay aye mo hoalay i Masafore Tsadanna
eye. 9 Ks ge andza niye na, gakwa ngwalak huya,
k& gorakwa ha bay harwi tads ka gerakwa ha bay

na, halay eye ma ndisleweye ka hutakweye wu
ngwalak eye. 10 Horwi niye anske na, halay eye
andaya, gakwatay njgwalak a ndo hay tebiye. Wene
wene eye na, a ndo neheye ta dzala ha ka Yesu
Koriste aye.

Mandove i bazlam
11 Zsbum ka wu nakes faya na watsakumeye
naha anske aye, faya na watsakumeye naha do-
golum eye varzlszla ts halay ga eye.

12 Ndo neheye a satay mogakum kuton ka
madase bo aye na, a satay ndo hay ta zambadatay
harwi masler tay. Faya ta giye andza niye na,
harwiada deretsatseh ma ndzatay a gar bay dekdek
tsa. Ndo hay faya ta sateye doretsstseh na, a ndo
neheye faya ta razleye a gor a made ha momate i
Yesu Kaoriste aye. 13 Kwa ndo neheye madssa bo
eye hay aye na, faya ta rahay ha gor a bazlam i
Musa mapala eye bay. Ane tuk na, a satay na,
dasum bo harwi ada ta giye ha zlapay ts naskurom.
14 Ney na, na giye zlapay ts wuray bay, na giye
zlapay duh na, ta memate i Bay Maduwer Yesu
Koriste naks ta dar na ka mayako mazlslmbada
eye dekdek tsa. Hsrwi momsoste ygay na, wu i
mondzibsra hay ta tera ka dsre ga wu Kariye.
Wu neheye na, andza ta dar tay ha ka mayako
mazlslmbada eye. Ney dermak na, andza ndo
naks a mat ka mayako mazlslmbada eye ada a
gor ha wu i meandzibsra hay aye. 15 Horwi kwa
tade ndoweye madasa bo eye, kwa madssa eye bay
na, ma giye wuray bay. Wu naks bagwar eye na,
Mboalom ks velakway sifa wedeye. 16 Ndo neheye
tebiye faya ta pay bszay a tssved wedeye, andza

moagwede ndo neheye nateye ndo i Mbslom hay ta
dedek aye, Mbalom ma valatay zay ada ma gatay
ngwalak.

17Kame na, nderay ma kweser) gar sa bay, harwi
nen na, vavay ka bo ga, a da ha ney na, i Yesu.
18 Malamar ga hay, Bsy Maduwern kway Yesu
Koriste ma pa fakuma rygama. Ma ge bo andza niye.

